
 

 

 
 
 
 

 
 

„NEMA ZIME KRAJ  
JEZERSKE KLIME 2024.“ 

 

 

 

 

 

 

 

 

 
Boračko jezero, 23-25.08.2024. 



 

 
O SIGZ-a 

Savez izviđača grada Zenica je dobrovoljna, nepolitička, obrazovna i vaspitna organizacija za mlade, 
osnovana 1952. godine, otvorena za sve bez obzira na nacionalnost, porijeklo, rasu ili vjeru, u 
saglasnosti sa ciljem, principima i metodom Svjetskog skautskog pokreta koji je začet 1907. godine od 
strane Lorda Roberta Baden Powella. Izviđači su međunarodna organizacija za djecu i mlade u kojoj 
kroz neformalno obrazovanje i zabavu odrastamo u magičnoj atmosferi punoj ljubavi i prijateljstva, i 
osposobljavamo se da pomažemo sebi i društvu, objedinjujući duh tradicijskih i kulturnih vrijednosti, 
jedinstvo potpunog i čistog dobra.  
 
O Boračkom jezeru 

Leži na sjeveroistočnom podnožju planine Prenj, na nadmorskoj visini 397 m. Sa zapada ga okružuju 
strmi i šumoviti visovi Crne gore (1343 m), a sa istoka Tranjine (1055 m). Bazen jezera je nastao u 
Boračkoj dragi procesom glacijalne erozije. 
Jezero ima eliptičan oblik. Dugačko je 786, a široko 402 m. Površina mu iznosi 0,26 km². Dužina 
jezerske obale je 2,4 km. Jezero je najdublje u jugoistočnom užem dijelu oko 17 m, a sadrži približno 
2,5 mil.m³ vode, koja je zbog bistrozelene boje prozirna i do 8,3 m. Voda je najtoplija u augustu (oko 
25°C), a najhladnija u februaru (0°C). 
Boračko jezero dobija vodu od Boračkog potoka i brojnih okolnih izvora, kojih ima i po dnu jezera. Iz 
jezera ističe Šištica, koja se poslije kratkog toka klisurom dugom 6 km i dubokom 60 m ruši 30 m 
visokim vodopadom u rijeku Neretvu. 
 
Izviđački centar 

Centar se prostire na površini od 20.000 m2. Udaljen je 300 m od samog jezera, a veže se uz rijeku 
Šišticu koja ističe iz jezera. 
Izviđački centar posjeduje svu potrebnu infrakstrukturu. Ukupan smještajni kapacitet Centra u 
šatorima i čvrstim objektima je 280 osoba. 
Od čvrstih objekata za smještaj u Centru na raspolaganju su četiri moderna bungalova i montažna 
kuća. Bungalovi su dvoetažni i raspolažu sa 15 kreveta u funkcionalno uređenom enterijeru. U 
prizemlju se nalazi TWC i soba sa 7 kreveta, a na spratu je soba s 8 kreveta.  
Montažna kuća raspolaže sa 4 dvokrevetne i 2 četverokrevetne sobe, a u potkrovlju je smješten 
edukacijski kabinet površine 60 m2. 
Šatori za smještaj izviđača su sa dva ili tri ležaja. Svaki šator ima pod, krevete, podmetače i ćebad. 
Ukupan smještajni kapacitet pod šatorima je 200 osoba. 
Kapacitet kuhinje je 300 obroka, a velika natkrivena trpezarija je kapaciteta 200 mjesta. Za vrijeme 
kišnih dana trpezarija se koristi i kao prostor za realizaciju radionica i za zabavne aktivnosti. 
Ambulanta kampa je opremljena za pružanje prve pomoći i u kojoj je tokom rada Centra angažovano 
profesionalno medicinsko osoblje. 
Kantina je opskrbljena namirnicama prilagođenim potrebama učesnika kampa, tako da ne moraju 
napuštati kamp. 
U sklopu Centara je veliki sanitarni čvor sa 10 WC kabina, 2 zatvorena kupatila, vanjskim tuševima, te 
vanjskim česmama za ličnu higijenu. 
Centar je opskrbljen pitkom vodom, sistemom za tehničku vodu za potrebe sanitarnog čvora, elekrič- 
nom energijom, agregatima, dvije telefonske govorice, internim razglasom, video projektorom, WiFi 
Internetom i video nadzorom. 
Centar ima potpuno novi adrenalinski park sa zip-line dužine 60m. Cilj parka je da prevladati 
strahove, trenirati ravnotežu, motoriku i koncentraciju u cilju poboljšanja samopouzdanja i naravno 
maksimalno uživati u novim avanturama. 



 
 
Susret brđana „Nema zime kraj jezerske klime“ 

Susret brđana „Nema zime kraj jezerske klime 2024.“ je deveti susret brđana Saveza izviđača grada 
Zenica, Saveza izviđača FBiH, Saveza izviđača u BiH i izviđača iz regije.   

„Nema zime kraj jezerske klime“ će se odvijati u terminu od 23– 25.08.2024. godine, na Boračkom 
jezeru u izviđačkom centru Zenica-Mostar. 

 

Program susreta 

Susreti brđana „Nema zime kraj jezerske klime“ je ekipno takmičenje brđana. Takmičenje se odvija 
po programu koje je odobrilo predsjedništo Saveza izviđača grada Zenica. Ovim takmičenjem se 
razvija snalažljivost, razmjenom stečenog iskustva između učesnika takmičenja produbljuju se 
prijateljstava, zajedništvo i saradnja, te upoznaju različiti krajevi, njeni ljudi i običaji. 

Cilj takmičenja je da ekipa u zadanom vremenu savlada sve zadatke koji su programom predviđeni, a 
to postižu zajedničkim radom, koristeći svoja znanja i vještine.  

Organizacija susreta brđana se odvija na međunarodnom nivou. 

 

Učestvovanje na takmičenju 

 Na susretima brđana „Nema zime kraj jezerske klime“ učestvuju ekipe brđana koje moraju brojati 
najmanje 4 a najviše 5 članova. Pravo učešća imaju članovi uzrasta preko 18 godina. 

•  Starost takmičara se utvrđuje izviđačkom članskom iskaznicom i jednom od važećih službenih  
ličnih isprava sa fotografijom. 

 

Kolektivna oprema 

- Kotlić ili odgovarajuća šerpa (lonac) za spremanje jela.  

 

 
 
 
 
 
 
 
 
 
 
 



 
PROPOZICIJE 

Kotizacija 

Kotizacija za takmičenje iznosi 60,00 KM (30,00 EUR) po osobi i uplaćuje se na žiro račun Saveza 
izviđača grada Zenica ili gotovinski po dolasku na takmičenje. Broj žiro računa je 1340100000095762 
kod Investiciono komercijalne banke dd Zenica. 
U kotizaciju je uključen: smještaj učesnika, obroci od večere 23.08. do ručka 25.08.2024. 
 
Prijava ekipa 
Ekipe koje žele učestvovati na susretima trebaju poslati ovjerene prijave do 12. 08. 2024. godine. 
Prijave slati na sljedeće adrese: 
Savez izviđača grada Zenica 
Maršala Tita 20 
72000 Zenica 
Bosna i Hercegovina 
ili na e-mail adresu sigze@sigze.org 
 
Satnica takmičenja 
Petak 23. 08. 2024. 
19,00  Dolazak ekipa 
19,00 – 20,00  Večera 
20,00 – 21,00  Prijava ekipa 
21,00 – 22,30 Slobodne aktivnosti 
23,00  Povečerje 
(Vrijeme i način dolaska javiti organizatoru putem prijave.) 
 
Subota 24. 08. 2024. 
07,30   Ustajanje 
07,30 – 08,00 Lična higijena 
08,00 – 09,00  Doručak 
09,00 – 09:30  Pripreme za otvorenje susreta 
09,30  – 10,00  Postrojavanje ekipa i otvaranje takmičenja 
10,00 – 13,00  Predviđeno vrijeme za takmičarsku disciplinu „Skuhaj i zakuhaj“ 
13,00 – 14,00  Ručak 
15,00 – 18,00 Nastavak takmičenja 
18,00 – 19,00  Slobodne aktivnosti 
19,00 – 19,30  Večera 
20,00   KZP – Internacionalno veče 
24,00  Povečerje 
 
Nedjelja 25. 08. 2024. 
07,30   Ustajanje 
08,00  – 09:00  Doručak 
09,00  – 10,30 Spremanje stvari 
10,30  – 11,00  Pripreme za zatvranje aktivnosti 
11,00   Proglašenje pobjednika i zatvaranje takmičenja 
12,00 – 13,00 Ručak 
13,00 – 14,00 Ispraćaj gostiju 

ZADACI TAKMIČENJA 

1. SKUHAJ I ZAKUHAJ 
2. ROBIN HUDE MI SMO BOLJI  
3. TEŠKO ŽABI U VODI 
4. UBODI, POGODI 
5. BUDI SPRETAN, OKRETAN I BRZ 

 
OBJAŠNJENJE ZADATAKA: 

1.  SKUHAJ I ZAKUHAJ 

Ekipe će dobiti namirnice i recept za kuhanje misterioznog jela. Svaka ekipa će kuhati isto jelo. 
Skuhajte i dobro zakuhajte te lijepo aranžirajte jer će strućni žiri ocjenjivati prezentaciju i okus jela.   
 
 
2. ROBIN HUDE MI SMO BOLJI 

Svaki takmičar jedne ekipe ispucava tri strelice u metu iz profesionalnih lukova. Rezultati ispucanih 
strelica se sabiraju, te se nakon što su se svi takmičari izredali, sabiraju i boduju rezultati četiri 
najbolja takmičara jedne ekipe. 
 
 
3. TEŠKO ŽABI U VODI 

Sudjeluju četiri člana ekipe.  

Svaki član ima drugi zadatak u vodi: preplivati određenu razdaljinu, izroniti predmet, presvući 
garderobu u vodi, ko će duže roniti. Boduje se spretnost, brzina, dužina a Boga mi i snalažljivost. 

 
4. UBODI POGODI 

U ovoj igri učestvuju 4 člana ekipe. Na određenom prostoru biće postavljen poligona za izvđačku 
alku. Svaki član ekipe ima jedan pokušaj da ubode kopljem u alku. Boduje se preciznost.  

 
5.  BUDI SPRETAN, OKRETAN I BRZ 

Dva člana ekipe (mješovito – žensko i muško) prelaze jedan za drugim prepreke na adrenalinskom 
parku. Boduje se brzina prelaska adrenalinskih prepreka. 
 
Pored zadataka takmičarska komisija će ocjenjivati i: 

- Uniformisanost ekipe (n x 10) 
- Predzadatak – marama odreda ili kluba i suvenir grada iz kojeg ekipa dolazi (2 x 50) 
- Naziv ekipe i pozdrav (2 x 50) 
- Kvalitet prezentacije (100) 
- Najveselija ekipa (100) 

 
NAGRADNI FOND: 

Za sve ekipe organizator je obezbjedio prigodne diplome a za najuspješnije i dodatne nagrade. 



 

PRIJAVA ZA SUSRETE BRĐANA 

„NEMA ZIME KRAJ JEZERSKE KLIME 2024“ 

 

ODRED IZVIĐAČA:  _________________________________________ 

 

MJESTO: _________________________________________ 

 

IME EKIPE: _________________________________________  

 

ČLANOVI:  

1._______________________________________  

2._______________________________________  

3._______________________________________  

4._______________________________________  

5._______________________________________  

 

                                                (IME I PREZIME)                                                         

 

 

                                                                            M.P.                                  Starješina odreda 

          ____________ 

 


